
სსიპ ნავთობისა და გაზის სახელმწიფო სააგენტოს

გ  ა  ნ  ც  ხ  ა  დ  ე  ბ  ა

გაცნობებთ, რომ ნავთობის და გაზის რესურსების XI-E სალიცენზიო ბლოკზე, (საგარეჯოს 
რაიონი) შპს „ქურა ბეისინ ოფერეითინგ ქომფანი“ ამზადებს ნინოწმინდის ნავთობშემკრები 
ბაზის ტერიტორიაზე 1000მ3 ტევადობის 2 ახალი რეზერვუარის მოწყობისა და 
ექსპლუატაციის პროექტის „გარემოზე ზემოქმედების შეფასების ანგარიშს“ (გზშ), რომელიც 
შეიცავს ნავთობისა და გაზის ოპერაციების შედეგად გარემოზე პოტენციური ზემოქმედების 
ანალიზს. 

ნინოწმინდის ნავთობშემკრები ბაზის ტერიტორიაზე 1000მ3 ტევადობის 2 ახალი 
რეზერვუარის მოწყობისა და ექსპლუატაციის პროექტის „გარემოზე ზემოქმედების შეფასების 
ანგარიშის“            ს ა ჯ ა რ ო   გ ა ნ ხ ი ლ ვ ა    გაიმართება  2019 წლის 30 მაისს 14 საათზე 
სოფ.პატარძეულის გამგეობის შენობაში.

საქართველოს კანონმდებლობით დადგენილი წესის შესაბამისად გზშ-ის ანგარიში 
ხელმისაწვდომია საზოგადოების ნებისმიერი წარმომადგენლისთვის. დოკუმენტის 
ელექტრონული ვერსია განთავსებულია ნავთობის და გაზის სახელმწიფო სააგენტოს  
ფეისბუქ გვერდზე (ნავთობისა და გაზის სახელმწიფო სააგენტო/State Agency of Oil and Gas) და 
საგარეჯოს მუნიციპალიტეტის ოფიციალურ ვებგვერდზე (www.sagarejo.gov.ge), ასევე 
მოთხოვნის შემთხვევაში სააგენტოსა (ქ.თბილისი, სანაპიროს ქ.№2), და საგარეჯოს 
მუნიციპალიტეტის მერიაში (დ.აღმაშენებლის ქ. №9) ხელმისაწვდომია გზშ-ის ანგარიშის 
ნაბეჭდი ეგზემპლარი.

საზოგადოებას უფლება აქვს გზშ-ის ანგარიშის განთავსებიდან 40 სამუშაო დღის ვადაში 
სააგენტოს წარუდგინოს მოსაზრებები და შენიშვნები გზშ-ის ანგარიშთან დაკავშირებით 
(წერილობით; საჯარო განხილვის დროს; ელექტრონული საშუალებით, თუ ის იძლევა 
ავტორისა და გამომგზავნის სარწმუნო იდენტიფიცირების საშუალებას). 

საჯარო განხილვა ღიაა და საზოგადოების ნებისმიერ წარმომადგენელს უფლება აქვს 
მონაწილეობა მიიღოს მასში.

http://www.sagarejo.gov.ge/


106-04-2-201905031253 N 04-106
03/05/2019

საგარეჯოს მუნიციპალიტეტის მერს
ბატონ გიორგი ერბოწონაშვილს

ბატონო გიორგი,

გაცნობებთ, რომ ნავთობის და გაზის რესურსების XI E სალიცენზიო ბლოკზე, (საგარეჯოს 
რაიონი)  შპს „ქურა ბეისინ ოფერეითინგ ქომფანი“ ამზადებს ნინოწმინდის 
ნავთობშემკრები ბაზის ტერიტორიაზე 1000მ3 ტევადობის 2 ახალი რეზერვუარის 
მოწყობისა და ექსპლუატაციის პროექტის „გარემოზე ზემოქმედების შეფასების ანგარიშს“ 
(გზშ), რომელიც შეიცავს ნავთობისა და გაზის ოპერაციების შედეგად გარემოზე 
პოტენციური ზემოქმედების ანალიზს. 

გიგზავნით შპს „ქურა ბეისინ ოფერეითინგ ქომფანი“-ს მიერ წარმოდგენილ ნინოწმინდის 
ნავთობშემკრები ბაზის ტერიტორიაზე 1000მ3 ტევადობის 2 ახალი რეზერვუარის 
მოწყობისა და ექსპლუატაციის პროექტის „გარემოზე ზემოქმედების შეფასების ანგარიშს“, 
რომელიც საზოგადოების ინფორმირების მიზნით უნდა განთავსდეს მუნიციპალიტეტის 
აღმასრულებელი ან/და წარმომადგენლობითი ორგანოს საინფორმაციო დაფაზე 
(მოთხოვნის შემთხვევაში - უზრუნველყოფილი იქნას მათი ნაბეჭდი ეგზემპლარების ან 
ელექტრონული ვერსიების ხელმისაწვდომობა საქართველოს კანონმდებლობით 
დადგენილი წესით).  

გზშ-ის ანგარიშის საჯარო განხილვას სააგენტო გეგმავს 2019 წლის 30 მაისს 14 საათზე, 
სოფ. პატარძეულში, რისთვისაც გთხოვთ, გამოყოთ შესაბამისი ფართი 
ადმინისტრაციული ორგანოს შენობა-ნაგებობაში.

პატივისცემით,

გიორგი ტატიშვილი



სააგენტოს უფროსი

ნინოწმინდის ნავთობშემკრები ბაზის ტერიტორიაზე 

1000 მ3 ტევადობის 2 ახალი რეზერვუარის მოწყობის და 

ექსპლუატაციის პროექტის გარემოზე ზემოქმედების 

თბილისი 2019 

1 შესავალი 

1.1 ზოგადი მიმოხილვა 

წინამდებარე ანგარიში შეეხება, შპს „ქურა ბეისინ ოფერეითინგ ქოფმანი”-ს (შემდგომში შპს 

„KBOC“)  ნავთობშემკრები ბაზის ტერიტორიაზე ორი ახალი 1000 მ3 ტევადობის რეზერვუარის 

მოწყობის და ექსპლუატაციის პროექტის გარემოზე ზემოქმედების შეფასებას (გზშ). ახალი 

რეზერვუარების მოწყობის მიზანია სასაქონლო ნავთობის შესანახი მოცულობის გაზრდა და 

სასაქონლო ნავთობის რაოდენობების ზუსტი აღრიცხვა. 

ნინოწმინდის ნავთობშემკრები ბაზის მიმდინარე საქმიანობის საგანს წარმოადგენს 

ნინოწმინდის ნავთობის საბადოზე მომუშავე ჭაბურღილებიდან ამოღებული ფლუიდის 

(ნავთობის, გაზის და წყლის ნარევის) წინასწარი დამუშავება, სეპარაცია და სასაქონლო 

მომზადება, გაზის სეპარაცია და მომზადება, სარეზერვუარო პარკში დროებით დასაწყობება, 

რისთვისაც უზრუნველყოფილია საჭირო დანადგარებით და დამხმარე ინფრასტრუქტურით 2 

ერთეული 2000 მ3 რეზერვუარი, 1 ერთეული 1000მ3 ტექნიკური წყლის რეზერვუარი, 

(სათადარიგო შემნახველი რეზერვუარები) – 2 ერთეული 100 მ3  ნავთობის რეზერვუარი, 2 

ერთეული 100 მ3     დიზელის რეზერვუარი, 2 ერთეული 50 მ3   დიზელის რეზერვუარი, 2 

ერთეული 100 მ3   სათადარიგო რეზერვუარი. (გზუ N8-ზე 1 ერთეული 100 მ3  ნავთობის 

რეზერვუარი და 1 ერთეული 25 მ3    ნავთობის რეზერვუარი; გზუ N7-ზე 1 ერთეული 40 მ3   

ნავთობის რეზერვუარი) – სასუნთქი მილები 60 მმ-იანი დიამეტრით, ნავთობის 

ჩატვირთვა/ჩამოტვირთვის  წარმადობა 15000 ტ/წ, ტუმბოები – 60 მ3/სთ–ში. სატუმბი სადგური, 

გამათბობელი, გლიკოლის გაზის გამაშრობელი, საჩირაღდნე მოწყობილობა, სახანძრო 

სისტემა, გაზის დეტექტორები და სხვა).  

გზშ დაგეგმილი საქმიანობის შესწავლისა და გამოკვლევის პროცედურაა, რომლის მიზანია 

გარემოს ცალკეული კომპონენტების, ადამიანის, ასევე ლანდშაფტის და კულტურული 

მემკვიდრეობის დაცვა. გზშ შეისწავლის, გამოავლენს და აღწერს საქმიანობის პირდაპირ და 

არაპირდაპირ ზეგავლენას ადამიანის ჯანმრთელობასა და უსაფრთხოებაზე, მცენარეულ 

საფარსა და ცხოველთა სამყაროზე, ნიადაგზე, ჰაერზე, წყალზე, კლიმატზე, ლანდშაფტზე, 

ეკოსისტემებსა და ისტორიულ ძეგლებზე ან ყველა ზემოაღნიშნული ფაქტორის ერთიანობაზე, 

მათ შორის, ამ ფაქტორების ზეგავლენას კულტურულ ფასეულობებსა (კულტურულ 

მემკვიდრეობასა) და სოციალურ-ეკონომიკურ ფაქტორებზე. გზშ-ს პროცედურის 

უმნიშვნელოვანეს ეტაპს წარმოადგენს გარემოზე ზემოქმედების შემცირებისკენ მიმართული 

ეფექტური შემარბილებელი ღონისძიებების შემუშავება, რაც უზრუნველყოფს საქმიანობის 

ბუნებრივ და სოციალურ გარემოზე ზემოქმედების მინიმიზაციას. 

განხილულ იქნა ნინოწმინდის ნავთობშემკრები ბაზის ტერიტორიაზე 2 ერთეული 1000 მ3 

ტევადობის რეზერვუარის მშენებლობის პროექტი, ასევე  ბაზის მიმდინარე საქმიანობის 

ტექნოლოგიური პროცესები. შესწავლილ იქნა, როგორც ბაზის განთავსების ადგილის, ასევე 

მიმდებარე ტერიტორიის გარემოს არსებული ფონური მდგომარეობა, მოხდა გარემოზე 

შესაძლო ზეგავლენის წყაროების, სახეებისა და ობიექტების იდენტიფიცირება და მათი 

ზემოქმედების მასშტაბებისა და გავრცელების არეალის განსაზღვრა. მოძიებული 

ინფორმაციის საფუძველზე, საქართველოს გარემოსდაცვითი კანონმდებლობის მოთხოვნების 

შესაბამისად, მომზადდა ბაზის ექსპლუატაციის პროექტის გარემოზე ზემოქმედების 

შეფასების წინამდებარე ანგარიში. 

საქმიანობის განმახორციელებლის და საკონსულტაციო კომპანიის საკონტაქტო ინფორმაცია 

მოცემულია ცხრილში 1.1. 

ცხრილი 1.1.  

საქმიანობის განმხორციელებელი კომპანია  შპს „ქურა ბეისინ ოფერეითინგ 

ქოფმანი”-ს 

კომპანიის იურიდიული მისამართი ქ. თბილისი, კოსტავას გამზირი N70 

საქმიანობის განხორციელების ადგილის მისამართი საგარეჯოს მუნიციპალიტეტი, სოფ. 

პატარძეულის მიმდებარე ტერიტორია 

საქმიანობის სახე ნავთობშემკრები ბაზის ექსპლუატაცია  

ელექტრონული ფოსტა  giorgi.adeishvili@kboc.ge 

საკონტაქტო პირი  გიორგი ადეიშვილი 

საკონტაქტო ტელეფონი (+995 32) 200 50 50 

 

 

1.2 გზშ-ს ანგარიშის სტრუქტურა 

ნინოწმინდის ნავთობშემკრები ბაზის ექსპლუატაციის გარემოზე ზემოქმედების შეფასების 

ფარგლებში გათვალისწინებულია შემდეგი საკითხების განხილვა: 

• სამართლებრივი და ნორმატიული ასპექტები, სადაც წარმოდგენილია საქართველოში 

მოქმედი ძირითადი გარემოსდაცვითი კანონმდებლობის ნუსხა, რომელთა 

გათვალისწინება მოხდა გზშ-ს ანგარიშის მომზადებისას;   

• ბაზის ტერიტორიაზე 1000 მ3 ტევადობის 2 ახალი რეზერვუარის მშენებლობის და 

ექსპლუატაციის პროექტი; 

• ნავთობშემკრები ბაზის ექსპლუატაციის ძირითადი საპროექტო გადაწყვეტების აღწერა, 

კერძოდ: 

o ბაზის მიმდინარე საქმიანობის განხორციელების ადგილის დახასიათება; 

o ტერიტორიაზე არსებული ინფრასტრუქტურის ჩამონათვალი და აღწერა; 

o ბაზის ტერიტორიაზე მიმდინარე ტექნოლოგიური პროცესები; 

o მუშაობის რეჟიმი და პერსონალი; 

o წყალმომარაგება და კანალიზაცია; 

o ხანძარსაწინააღმდეგო ინფრასტრუქტურა და ტერიტორიაზე დანერგილი 

უსაფრთხოების ზომები და ა. შ. 

• შესაძლო ალტერნატიული ვარიანტები; 

• საქმიანობის განხორციელების რაიონის სოციალურ-ეკონომიკური და ბუნებრივი 

პირობები, კერძოდ: ტერიტორიის გეოლოგიური გარემო, ნიადაგის, წყლის და 

ატმოსფერული ჰაერის მდგომარეობა, ბიოლოგიური გარემო და ა. შ. აღნიშნულ 

ინფორმაციას საფუძვლად უდევს ლიტერატურული წყაროები და საფონდო მასალები, 

სტატისტიკური მონაცემები და უშუალოდ საკვლევი ტერიტორიის ფარგლებში 

ჩატარებული საველე კვლევის (ეკოლოგიური აუდიტის) შედეგები. აღნიშნული 

ინფორმაცია გამოყენებულია საქმიანობის განხორციელების პროცესში, უარყოფითი და 

დადებითი ზემოქმედებების სახეების, ზემოქმედების მასშტაბების და სივრცობრივი 

საზღვრების დასადგენად; 

• დაგეგმილი საქმიანობის  შედეგად გამოწვეული დადებითი და ნეგატიური 

ზემოქმედების სახეები (მოსალოდნელი ემისიები, წყლის და ნიადაგის ხარისხის 

გაუარესება, ადამიანის ჯანმრთელობაზე ზემოქმედების რისკები და ა. შ.), 

ზემოქმედების შესაძლო მასშტაბები, გავრცელების არეალი და ზეგავლენის არეალში 

მოყოლილი რეცეპტორების ხარისხობრივი და რაოდენობრივი ცვლილების პროგნოზი; 

• ზემოქმედების შეფასება ზოგადი კლასიფიცირების მიხედვით (პირდაპირი და 

არაპირდაპირი, მეორადი, კუმულაციური, მოკლევადიანი, საშუალო და 

გრძელვადიანი, მუდმივი და დროებითი, დადებითი და უარყოფითი ზემოქმედებანი); 

• გარემოზე ზეგავლენის შემცირების ღონისძიებები, რომლის ეფექტურად 

განხორციელების შემთხვევაში შესაძლებელი იქნება ზემოქმედების მინიმიზაცია, ან 

ზემოქმედების რისკების აღმოფხვრა; 

• მიღებული შედეგების ანალიზი, დასკვნები და რეკომენდაციები. 

2 საკანონმდებლო ასპექტები 

საქართველოს გარემოსდაცვითი სამართალი მოიცავს კონსტიტუციას, გარემოსდაცვით 

კანონებს, საერთაშორისო შეთანხმებებს, კანონქვემდებარე ნორმატიულ აქტებს, 

პრეზიდენტის ბრძანებულებებს, მინისტრთა კაბინეტის დადგენილებებს, მინისტრების 

ბრძანებებს, ინსტრუქციებს, რეგულაციებს და სხვა. საქართველო მიერთებულია 

საერთაშორისო, მათ შორის გარემოსდაცვით საერთაშორისო კონვენციებს.  

 

2.1 საქართველოს გარემოსდაცვითი კანონმდებლობა 

ნავთობშემკრები ბაზის ტერიტორიაზე 1000 მ3 ტევადობის 2 რეზერვუარის მშენებლობის და 

ექსპლუატაციის პროექტის გარემოზე ზემოქმედების შეფასების პროცესში 

გათვალისწინებული უნდა იქნას საქართველოს შემდეგი გარემოსდაცვითი კანონები 

(იხილეთ ცხრილი 2.1.1.)  

ცხრილი 2.1.1.  საქართველოს გარემოსდაცვითი კანონების ნუსხა 

მიღების 

წელი 
კანონის დასახელება სარეგისტრაციო კოდი 

საბოლოო 

ვარიანტი 

1994 საქართველოს კანონი ნიადაგის დაცვის შესახებ 370.010.000.05.001.000.080 14/06/2011 

1995 საქართველოს კონსტიტუცია 010.010.000.01.001.000.116 04/10/2013 

1996 დაცული ტერიტორიების სისტემის შესახებ 360.050.000.05.001.000.127 27/09/2013 

1996 საქართველოს კანონი გარემოს დაცვის შესახებ 360.000.000.05.001.000.184 06/09/2013 

1996 საქართველოს კანონი წიაღის შესახებ 380.000.000.05.001.000.140 21/03/2014 

1997 
საქართველოს კანონი ცხოველთა სამყაროს 

შესახებ 
410.000.000.05.001.000.186 06/09/2013 

1997 საქართველოს კანონი წყლის შესახებ 400.000.000.05.001.000.253 06/09/2013 

1999 
საქართველოს კანონი ატმოსფერული ჰაერის 

დაცვის შესახებ 
420.000.000.05.001.000.595 05/02/2014 

1999 
საქართველოს კანონი საშიში ნივთიერებებით 

გამოწვეული ზიანის ანაზღაურების შესახებ 
040.160.050.05.001.000.671 06/06/2003 

2003 
საქართველოს წითელი ნუსხის და წითელი 

წიგნის შესახებ 
360.060.000.05.001.001.297 06/09/2013 

2003 

საქართველოს კანონი ნიადაგების კონსერვაციისა 

და ნაყოფიერების აღდგენა-გაუმჯობესების 

შესახებ 

370.010.000.05.001.001.274 19/04/2013 

2005 
საქართველოს კანონი ლიცენზიებისა და 

ნებართვების შესახებ 
300.310.000.05.001.001.914 20/02/2014 

2007 
საქართველოს კანონი ეკოლოგიური ექსპერტიზის 

შესახებ 

360.130.000.05.001.003.079 

 
25/03/2013 

2007 
საქართველოს კანონი გარემოზე ზემოქმედების 

ნებართვის შესახებ 
360.160.000.05.001.003.078 06/02/2014 

2007 
საქართველოს კანონი საზოგადოებრივი 

ჯანმრთელობის შესახებ 
470.000.000.05.001.002.920 13/12/2013 

2007 
საქართველოს კანონი კულტურული 

მემკვიდრეობის შესახებ 
450.030.000.05.001.002.815 25/09/2013 

2007 

საქართველოს კანონი ფიზიკური და კერძო 

სამართლის იურიდიული პირების 

მფლობელობაში (სარგებლობაში) არსებულ მიწის 

ნაკვეთებზე საკუთრების უფლების აღიარების 

შესახებ 

370.060.000.05.001.003.003 20/09/2013 

2014 ნარჩენების მართვის კოდექსი 360160000.05.001.017608 26.12. 2014 

2.2 საქართველოს გარემოსდაცვითი სტანდარტები 

წინამდებარე ანგარიშის დამუშავების პროცესში გარემო ობიექტების (ნიადაგი, წყალი, ჰაერი) 

ხარისხის შეფასებისათვის გამოყენებულია შემდეგი გარემოსდაცვითი სტანდარტები (იხ. 

ცხრილი 2.2.1.). 

ცხრილი 2.2.1. გარემოსდაცვითი სტანდარტების ნუსხა 

მიღების 

თარიღი 
ნორმატიული დოკუმენტის დასახელება სარეგისტრაციო კოდი 

31/12/2013 

ტექნიკური რეგლამენტი - „ზედაპირული წყლის 

ობიექტებში ჩამდინარე წყლებთან ერთად ჩაშვებულ 

დამაბინძურებელ ნივთიერებათა ზღვრულად დასაშვები 

ჩაშვების (ზდჩ) ნორმების გაანგარიშების მეთოდიკა“, 

დამტკიცებულია საქართველოს მთავრობის  №414  

დადგენილებით. 

300160070.10.003.017621 

31/12/2013 

ტექნიკური რეგლამენტი - „საქართველოს ზედაპირული 

წყლების დაბინძურებისაგან დაცვის შესახებ“, 

დამტკიცებულია საქართველოს მთავრობის №425 

დადგენილებით. 

300160070.10.003.017650 

03/01/2014 

ტექნიკური რეგლამენტი - „აირმტვერდამჭერი 

მოწყობილობის ექსპლუატაციის შესახებ“ დამტკიცებულია 

საქართველოს მთავრობის  №21  დადგენილებით 

300160070.10.003.017590 

03/01/2014 

ტექნიკური  რეგლამენტი - „არახელსაყრელ 

მეტეოროლოგიურ პირობებში ატმოსფერული ჰაერის 

დაცვის შესახებ“, დამტკიცებულია   საქართველოს 

მთავრობის №8 დადგენილებით. 

300160070.10.003.017603 

06/01/2014 

ტექნიკური რეგლამენტი - „ატმოსფერული ჰაერის 

დაბინძურების სტაციონარული წყაროების 

ინვენტარიზაციის მეთოდიკა“, დამტკიცებულია 

საქართველოს მთავრობის №42 დადგენილებით. 

300160070.10.003.017588 

03/01/2014 

გარემოსდაცვითი ტექნიკური რეგლამენტი - 

დამტკიცებულია საქართველოს მთავრობის №17 

დადგენილებით. 

300160070.10.003.017608 

14/01/2014 

ტექნიკური რეგლამენტი - „გარემოსთვის მიყენებული 

ზიანის განსაზღვრის (გამოანგარიშების) მეთოდიკა“, 

დამტკიცებულია საქართველოს მთავრობის №54 

დადგენილებით. 

300160070.10.003.017673 

31/12/2013 

ტექნიკური რეგლამენტი - „ნიადაგის ნაყოფიერების დონის 

განსაზღვრის” და „ნიადაგის კონსერვაციისა და 

ნაყოფიერების მონიტორინგის” დებულებები, 

დამტკიცებულია საქართველოს მთავრობის №415 

დადგენილებით. 

300160070.10.003.017618 

31/12/2013 

ტექნიკური რეგლამენტი - „ნიადაგის ნაყოფიერი ფენის 

მოხსნის, შენახვის, გამოყენებისა და რეკულტივაციის 

შესახებ“, დამტკიცებულია საქართველოს მთავრობის №424 

დადგენილებით. 

300160070.10.003.017647 

31/12/2013 

ტექნიკური რეგლამენტი - „სამელიორაციო სისტემების 

ტექნიკური ექსპლუატაციის წესების შესახებ“, 

დამტკიცებულია საქართველოს მთავრობის №409 

დადგენილებით. 

300160070.10.003.017625 

15/01/2014 

ტექნიკური რეგლამენტი - სასმელი წყლის შესახებ 

დამტკიცებულია საქართველოს მთავრობის №58 

დადგენილებით.  

300160070.10.003.017676 

31/12/2013 

ტექნიკური რეგლამენტი - „საქართველოს მცირე 

მდინარეების წყალდაცვითი ზოლების (ზონების) შესახებ“, 

დამტკიცებულია საქართველოს მთავრობის №445 

დადგენილებით. 

300160070.10.003.017646 

31/12/2013 

ტექნიკური რეგლამენტი - „წყალდაცვითი ზოლის 

შესახებ“, დამტკიცებულია საქართველოს მთავრობის №440  

დადგენილებით 

300160070.10.003.017640 

03/01/2014 

ტექნიკური რეგლამენტი - „წყლის სინჯის აღების 

სანიტარიული წესების მეთოდიკა“ დამტკიცებულია 

საქართველოს მთავრობის  №26 დადგენილებით 

300160070.10.003.017615 

15/01/2014 

ტექნიკური რეგლამენტი-„სამკურნალო-

პროფილაქტიკური დაწესებულებების ნარჩენების 

შეგროვების, შენახვისა და გაუვნებლობის სანიტარიული 

წესები და ნორმები“, დამტკიცებულია საქართველოს 

მთავრობის 2014 წლის 15 იანვრის  №64 დადგენილებით. 

300160070.10.003.017682 

01/08/2016 

საქართველოს მთავრობის 2015 წლის 11 აგვისტოს #422 

დადგენილება „ნარჩენების აღრიცხვის წარმოების, 

ანგარიშგების განხორციელების ფორმისა და შინაარსის 

შესახებ“. 

360100000.10.003.018808 

17/08/2015 

ტექნიკური რეგლამენტი - „სახეობებისა და 

მახასიათებლების მიხედვით ნარჩენების ნუსხის 

განსაზღვრისა და კლასიფიკაციის შესახებ“. 

დამტკიცებულია საქართველოს მთავრობის N426 

დადგენილებით. 

300230000.10.003.018812 

11/08/2015 

ტექნიკური რეგლამენტი - „ნაგავსაყრელების მოწყობის 

ოპერირების, დახურვისა და შემდგომი მოვლის შესახებ“. 

დამტკიცებულია საქართველოს მთავრობის N421 

დადგენილებით. 

300160070.10.003.018807 

04/08/2015 

ტექნიკური რეგლამენტი - „კომპანიის ნარჩენების მართვის 

გეგმის განხილვისა და შეთანხმების წესი“. 

დამტკიცებულია საქართველოს გარემოსა და ბუნებრივი 

რესურსების დაცვის მინისტრის  №211 ბრძანებით 

360160000.22.023.016334 

 

 

2.3 საერთაშორისო ხელშეკრულებები  

საქართველო მიერთებულია მრავალ საერთაშორისო კონვენციას და ხელშეკრულებას, 

რომელთაგან ბაზის ექსპლუატაციის პროექტის ბუნებრივ და სოციალურ გარემოზე 

ზემოქმედების შეფასების პროცესში მნიშვნელოვანია შემდეგი: 

• ბუნებისა და ბიომრავალფეროვნების დაცვა: 

o კონვენცია ბიომრავალფეროვნების შესახებ, რიო დე ჟანეირო, 1992 წ; 

o კონვენცია გადაშენების პირას მყოფი ველური ფაუნისა და ფლორის სახეობებით 

საერთაშორისო ვაჭრობის შესახებ (CITES), ვაშინგტონი, 1973 წ; 

o ბონის კონვენცია ველური ცხოველების მიგრაციული სახეობების დაცვის შესახებ, 

1983 წ. 

o ევროკავშირის დირექტივა ჰაბიტატების შესახებ, 1992 წ;  

o კონვენცია მსოფლიო, კულტურული და ბუნებრივი მემკვიდრეობის დაცვის 

შესახებ, 1992  წ;  

o კონვენცია ევროპის ველური ბუნების და ბუნებრივი ჰაბიტატების შესახებ, 1979 წ;  

o კონვენცია ევროპის ლანდშაფტების შესახებ, 2000 წ.  

• კლიმატის ცვლილება: 

o გაეროს კლიმატის ცვლილების ჩარჩო კონვენცია, ნიუ-იორკი, 1994 წ; 

o მონრეალის ოქმი ოზონის შრის დამშლელ ნივთიერებათა შესახებ, მონრეალი, 1987. 

საქართველო მიუერთდა 1996 წ; 

o ვენის კონვენცია ოზონის შრის დაცვის შესახებ, 1985 წ; 

o კიოტოს ოქმი, კიოტო, 1997 წ; 

o გაეროს კონვენცია გაუდაბნოების წინააღმდეგ ბრძოლის შესახებ, პარიზი 1994. 

• დაბინძურება და ეკოლოგიური საფრთხეები: 

o ევროპის და ხმელთაშუა ზღვის ქვეყნების ხელშეკრულება მნიშვნელოვანი 

კატასტროფების შესახებ, 1987 წ. 

• კულტურული მემკვიდრეობა: 

o კონვენცია ევროპის კულტურული მემკვიდრეობის დაცვის შესახებ; 

o კონვენცია ევროპის არქეოლოგიური მემკვიდრეობის დაცვის შესახებ. 

• საჯარო ინფორმაცია: 

o კონვენცია გარემოს დაცვით საკითხებთან დაკავშირებული ინფორმაციის 

ხელმისაწვდომობის, გადაწყვეტილებების მიღების პროცესში, საზოგადოების 

მონაწილეობისა და ამ სფეროში მართლმსაჯულების საკითხებზე 

ხელმისაწვდომობის შესახებ (ორჰუსის კონვენცია, 1998 წ.) 

3 დაგეგმილი საქმიანობის მოკლე აღწერა 

3.1 ბაზის მიმდინარე საქმიანობის მიმოხილვას  

3.1.1 ზოგადი მიმოხილვა 

შპს „ქურა ბეისინ ოფერეითინგ ქოფმანი”-ს ნინოწმინდის ნავთობშემკრები ბაზა მდებარეობს 

საგარეჯოს მუნიციპალიტეტის, სოფ. პატარძეულის მიმდებარე ტერიტორიაზე.  

ნავთობშემკრები ბაზის საქმიანობის სფეროა ნინოწმინდის ნავთობის საბადოზე დღეისათვის 

მოქმედი 7 ჭაბურღილიდან (არსებული 18 ჭაბურღილიდან მოქმედებაშია 7) მოპოვებული 

ფლუიდის ბაზამდე მილსადენებით ტრანსპორტირება, ფლუიდის სეპარაცია, ნავთობისა და 

გაზის სასაქონლო მომზადება და ბაზის ტერიტორიაზე არსებულ 2000 მ3 ტევადობის 

რეზერვუარებში (2 ერთეული) დროებით დასაწყობება. ფლუიდი (ნავთობი, წყალი და 

ემულსია) ინახება N2 რეზერვუარში, რაც ასევე ასრულებს სეპარატორის ფუნქციას, სასაქონლო 

ნავთობი N2 რეზერვუარიდან გადადის N1 რეზერვუარში. სუფთა წყალი N2 რეზერვუარიდან  

დახურული სადრენაჟო სისტემით იჭირხნება N46 ჭაბურღილში, რაზეც კომპანიას აქვს ფენის 

წყალის ჩაჭირხვნის ნებართვა. ემულსია გადადის გამათბობელში, ემატება დეემულგატორი, 

რათა მოხდეს ნავთობის და წყლის სეპარაცია, რაც შემდეგ ბრუნდება სათანადოდ N1 და N2 

რეზერვუარებში. დაგროვების შესაბამისად რეზერვუარებიდან ნავთობის ჩატვირთვა ხდება 

ავტოცისტერნებში, რისთვისაც თბილისი-საგარეჯოს საავტომობილო გზის მიმდებარედ 

მოწყობილია ნავთობის ჩამოსასხმელი მოედანი. ბაზის სარეზერვუარო პარკი და 

ჩამოსასხმელი მოედანი ერთმანეთთან დაკავშირებულია მილსადენით. ნავთობშემკრები 

ბაზის ინფრასტრუქტურის განთავსების ტერიტორიის სიტუაციური სქემა მოცემულია 

ნახაზზე 3.1.1.1., ხოლო ბაზის გენერალური გეგმა ნახაზზე 3.1.1.2. 

როგორც სიტუაციურ სქემაზეა მოცემული ნავთობშემკრები ბაზიდან უახლოესი 

საცხოვრებელი სახლი დაცილებულია 550 მ-ით, ხოლო ფლუიდის ავტოცისტერნებში 

ჩასატვირთი მოედანი 340 მ-ით. ბაზის ტერიტორია შემოღობილია და ზედაპირი დაფარულია 

ხრეშის ფენით, მოწყობილია ღამის განათება. ბაზის საქმიანობის სპეციფიკიდან გამომდინარე 

ტერიტორიაზე მცენარეული საფარი პრაქტიკულად არ არსებობს. სადრენაჟო (დახურული) 

სისტემა უზრუნველყოფს რეზერვუარებიდან და დრენაჟიდან გადმოსული ფლუიდების 

შეგროვებას და ნავთობით დაბინძურებული წყალი ბრუნდება N2 რეზერვუარში  და ხდება 

სეპარირება, მომზადება, მიიღება სასაქონლო ნავთობი, ხოლო წყალი იჭირხნება საჭირხნ 

ჭაბურღილში. 

ნავთობშემკრები ბაზის ტერიტორიაზე და მის საზღვრებს გარეთ მოწყობილია საქმიანობის 

განხორცილებისათვის საჭირო ინფრასტრუქტურა, მათ შორის: 

• ფლუიდის შესანახი სარეზერვუარო პარკი 2 ერთეული 2000 მ3 ტევადობის 

რეზერვუარით და ერთი 1000 მ3 ტევადობის მრავალ ფუნქციური წყლის რეზერვუარი; 

• 6 ერთეული ჰორიზონტალური 100 მ3  ტევადობის რეზერვუარი – (2 ერთ. დიზელის და 4 

ერთ. ნავთობის შენახვის  მიზნებისთვის, 60 მმ – იანი სასუნთქი მილებით); 

• 2 ერთეული ჰორიზონტალური 50 მ3  ტევადობის რეზერვუარი (დიზელის) 60 მმ – იანი 

სასუნთქი მილებით;   

• ფლუიდიდან გზის და წყლის მოსაცილებელი სეპარატორები; 

• გაზის დეტექტორები; 

• ფლუიდის გამაცხელებელი სისტემა და სეპარატორი; 

• გაზის დეჰიდრატორი (გლიკოლის გამაშრობელი); 

• სახანძრო წყლის ბასეინი, სატუმბი სადგურები (2), სახანძრო სიგნალიზაცია, 

გაგრილების სისტემა, ა.შ.; 

• სატუმბი სადგური; 

• მექანიკური საამქრო; 

• ხის საამქრო; 

• საოფისე შენობა; 

• ავტოსადგომები; 

• ავტოგასამართი წერტილები ბენზინის და დიზელის საწვავისათვის; 

• საჩირაღდნე დანადგარები; 

• ფლუიდის ავტოცისტერნებში ჩასატვირთი მოედანი; 

• და სხვა დამხმარე ინფრასტრუქტურა.       

სურათი 3.1.1.1. ბაზის ინფრასტრუქტურის ხედები  

 
სარეზერვუარო პარკის ხედი 

 
გაზის სეპარატორი 

ტექნიკური წყლის რეზერვუარი სარეზერვუარო პარკის სანიაღვრე წყლების 

შემკრები რეზერვუარი 

 
გაზის დეჰიდრატორი 

 
2 ერთ. ნავთობის რეზერვუარი – 100 მ3      და 2 

ერთ. დიზელის რეზერვუარი – 100 მ3 

 
2 ერთ. დიზელის რეზერვუარი – 50 მ3 

 
2 ერთ ნავთობის რეზერვუარი – 100 მ3 

გზუ 7 – 40 მ3 

 
გზუ 8 – 100 მ3 

 
გზუ 8 – 25 მ3 

ნახაზი 3.1.1.1 შპს „ქურა ბეისინ ოფერეითინგ ქოფმანი”-ს ნინოწმინდის ნავთობშემკრები ბაზის განთავსების ტერიტორიის სიტუაციური სქემა  

